
ADMINISTRACION LOCAL

MUNICIPAL
CARBALLO

Bases reguladoras da convocatoria de subvencions destinadas & promocion e o fomento do deporte escolar no Concello de Carballo durante

0 curso 2022/2023

A Xunta de Goberno Local do Concello de Carballo, en Sesion Ordinaria do luns 30 de xaneiro de 2023 acordou aprobar
as bases da convocatoria de subvencidns destinadas a promocién e o fomento do deporte escolar no Concello de Carballo
durante curso 2022/2023, cuio contido integro se publica:

Bases reguladoras da convocatoria de subvencions destinadas a promocion e o fomento do deporte escolar no Concello
de Carballo durante o curso 2022/2023: Financiamento de proxectos de escolas deportivas de base en horario extraescolar
nos centros de ensino dirixidas a nenas e nenos que cursan educacion infantil e primaria (EDBEIP).

1. LINAS XERAIS

O Concello de Carballo reconece as funcions do deporte como elemento fundamental na formacion integral e mellora
da calidade de vida do cidadan e como favorecedor da cohesién social, considerando de interese a actividade deportiva
efectuada no ambito do deporte escolar.

Consecuentemente é necesario destinar recursos econémicos a actividade de fomento, para a concesion de axudas
econdémicas destinadas a promocion da actividade deportiva no ambito do deporte escolar polas entidades de dereito
privado sen animo de lucro, que lles faciliten a consecucion dos seus obxectivos, e indirectamente os do Concello de
Carballo no ambito deportivo.

2. NORMATIVA APLICABLE

En conformidade cas competencias atribuidas a este Concello polo artigo 25.2 apartado |) da Lei 7/1985, de 2 de
abril, Reguladora das Bases de Réxime Local, e en aplicacion do artigo 23 da Lei 38/2003, de 17 de novembro, Xeral
de Subvencidns, e o artigo 8 da Lei 3/2012 do Deporte de Galicia, convocanse subvencions destinadas a promocion € o
fomento do deporte escolar no Concello de Carballo durante o curso 2022/2023.

A presente convocatoria rexerase pola Ordenanza Xeral de Subvenciéns do Concello de Carballo.
3. FINALIDADE E OBXECTO

3.1. A presente convocatoria de subvencidns ten por obxecto a concesion, en réxime de concorrencia competitiva, de
axudas econémicas a ANPAs, seccions deportivas de ANPAs e agrupacions deportivas escolares de centros educativos
sostidos con fondos publicos para facilitar a practica deportiva en idade escolar mediante o financiamento de proxectos
de Escolas Deportivas en horario extraescolar nos centros de ensino e dirixidas as nenas e nenos que cursan educacién
infantil e primaria, durante o curso escolar 2022/2023 (de outubro de 2022 a maio de 2023 incluidos).

3.2. Unicamente se financiaran actividades de “Deporte Escolar”, definido como unha practica orientada 6 coflecemen-
to basico de diversas modalidades deportivas co fin de favorecer a formacion integral dos nenos e nenas, en contraposicion
a consecucion de resultados deportivos e 6 “Deporte Federado”.

4. CREDITO ORZAMENTARIO

O importe total destinado & concesion destas subvencions é de OITO MIL EUROS (8.000,00 €) gasto imputable a
aplicacion 3410/48900 “Subvencions fomento deporte non nominativas” do Orzamento Municipal.

5. IMPORTE DA SUBVENCION.

5.1. Debido 6 interese das actividades a subvencionar, o importe da subvencién solicitada podera acadar o 100% do
orzamento de gastos, se ben en ningun caso a suma do autofinanciamento co financiamento obtido a través das presentes

subvenciéns do Concello de Carballo e outros financiamentos publicos e privados se os houbera, podera superar o custo
total da actividade, en cuio caso podera dar lugar 6 prorrateo da subvencion concedida.

5.2. En ningun caso, o importe da subvencién concedida dividido polo n° de sesions de actividade a celebrarse podera
exceder de 12 euros, e de producirse tal feito diminuirase o importe concedido ata axustalo a esta condicién en base 6

nimero de sesidns proxectadas, ou no seu caso, unha vez comprobado o nimero de sesiéns realizadas, a vista da docu-
mentacioén xustificativa.

6. EXCLUSIONS.
Quedan excluidas da presente convocatoria as seguintes actividades e investimentos:

A) As actividades que ainda sendo de caracter deportivo non estan vinculadas a un centro de ensino mediante a ob-
tencion do acordo do centro de ensino ao cal a ANPA, seccion deportiva da ANPA ou a agrupacion deportiva escolar estan
vinculados, a través da aprobacién final no Consello Escolar do proxecto e inclusién na PXA ou no seu defecto compromiso
de someter dito acordo 6 consello escolar mais préximo a presentacion da solicitude, asinado polo director do centro.

B)As actividades deportivas enfocadas e/ou vinculadas & participacion e consecucion de obxectivos e resultados
deportivos en competicions de caracter federado.

7. GASTOS SUBVENCIONABLES.

7.1. Son gastos subvencionables os que de maneira indubidable respondan a natureza da actividade subvencionada,
se realicen no periodo de outubro de 2022 a maio 2023, e sexan efectivamente pagados con anterioridade 6 remate do
prazo de xustificacion.

7.2. As axudas econdmicas concedidas poderan destinarse 6s conceptos ou gastos correntes que se especifiquen na
solicitude, directamente vencellados coa realizacion da actividade e que poden ser, entre outros:

a)Retribucions e gastos de persoal afecto a actividade.

)
b)Gastos de material non inventariable especifico da actividade.
¢)Seguros de accidentes ou responsabilidade civil afectos a actividade.
)

d)Gastos de funcionamento, que se especifiguen motivadamente no orzamento e cun limite do 20% dos gastos
directos da actividade a desenvolver.

7.3. Non seran obxecto de subvencion: Os gastos e pagos realizados féra dos prazos de execucion do proxecto e de
xustificacion, respectivamente; e con caracter xeral, os gastos de inversion.

8. ENTIDADES SOLICITANTES

8.1. Poderan concorrer a presente convocatoria de subvencions as ANPAs, seccions deportivas das ANPAs e agrupacions
deportivas escolares vinculadas 6s centros de ensino de educacion infantil e primaria sostidos con fondos publicos, e que
cumpran cos requisitos e obrigas establecidas nas presentes bases.

8.2. Admitirase un unico proxecto conxunto por centro, precisando do requisito definido na clausula 10.1.1, entre
outros. No caso de solicitarse axudas para maior nimero de proxectos que cumpran 0s requisitos esixidos para un centro
de ensino, tan s6 obtera axuda un deles, que serd o0 que na concurrencia segundo os criterios de valoracion definidos na
clausula 13 obtena a maior puntuacién.

9. OBRIGAS DAS ENTIDADES

9.1. Obrigas das entidades solicitantes:

9.1.1. Carecer de fins de lucro.

9.1.2. Ter a sede social e o domicilio fiscal no Concello de Carballo.
9.1.3. Desenvolver a sta actividade dentro do ambito municipal.

9.1.4. Estar vinculadas 6s centros de ensino de educacion infantil e primaria sostidos con fondos publicos do termo
municipal ou no seu defecto cunha porcentaxe maioritaria do alumnado do centro empadroado no Concello de Carballo.
Nestes casos entenderase que a actividade é desenvolta no ambito municipal.

9.1.5. Non ter pendente de xustificar ningunha subvencion ou axuda econémica co Concello.
9.1.6. Estar inscritas no rexistro municipal de asociacions.

9.1.7. Estar ao corrente das suas obrigas coa facenda publica, co Concello de Carballo e coa Tesoureria da Seguri-
dade Social.

9.1.8. Non estar incursas nas causas de incompatibilidade ou incapacidade para ser beneficiarias ou percibir sub-
venciéns da Administracion publica previstas no art. 13 da Lei xeral de subvenciéns 38/2003, do 17 de novembro.

9.2. Obrigas das entidades beneficiarias:

9.2.1. Realizar o proxecto deportivo subvencionado e acreditar o seu cumprimento mediante a presentacién da docu-
mentacion xustificativa prevista na clausula 17.3.

9.2.2. Facer constar a colaboracién do Concello de Carballo en toda a informacién (impresa, informatica ou audiovisu-
al) que se fixera das actividades subvencionados, e na sua paxina web, do xeito seguinte: Utilizacién do anagrama “Carballo
Deporte” e “Concello de Carballo”.

9.2.3. As publicaciéns, carteis, a publicidade e toda a produccién das actividades deberan estar en lingua galega,
conforme 6 estabelecido na Ordenanza para o impulso social da Iingua galega do Concello de Carballo.

9.2.4. Someterse as actuaciéns de comprobacién do Concello e as de control financeiro que corresponde a Inter-
venciéon municipal.

9.2.5. Cumplir con calquera outra obriga reflectida no artigo 14 da Lei 38/2003, de 17 de novembro, xeral de
subvencions.

9.2.6. Colaborar nos programas deportivos municipales nos que asi o requira o Concello de Carballo mediante o
fomento da participacion dos nenos e nenas participantes nas actividades subvencionadas.

10. REQUISITOS TECNICOS DOS PROXECTOS A SUBVENCIONAR.
10.1. Os proxectos a subvencionar deben cumprir as seguintes condicions con caracter de requisitos:

10.1.1. Obter o acordo do centro de ensino ao cal a ANPA, seccién deportiva da ANPA ou a agrupacion deportiva escolar
a que estan vinculados, que consistira na aprobacion final no Consello Escolar do proxecto e inclusién na PXA; ou no seu
defecto compromiso de someter dito acordo 6 consello escolar mais préximo a presentacion da solicitude, asinado polo
director do centro.

10.1.2. Lugar de celebracion: As actividades desenvélvense nas propias instalacions do centro de ensino vinculado
ao que se adscriben a ANPA ou a entidade organizadora, para o cal o centro de ensino comprometera o uso do espazo
deportivo necesario 4s mesmas, e nas instalacions municipais que o Concello de Carballo poida ceder no seu caso para a
execucion do proxecto. No caso de actividades que por especiais caracteristicas requiran de instalacion especifica ou de
realizacion no medio natural, podera ser autorizada polo concello a sua realizacion visto o informe do Servizo de Fomento
e Programas da area de Deporte, previa solicitude motivada.

10.1.3. Sempre se levaran a cabo en horario non lectivo, dos dias lectivos do periodo que abrangue de outubro 2022
a maio 2023.

10.1.4. Os grupos estaran conformados por un n° minimo de 12 alumnos e un maximo de 25 do centro educativo
vinculado, a oferta sera organizada por grupos de alumnos/as correspondentes unicamente a un mesmo ciclo educativo de
educacioén primaria, ou a educacion infantil.

10.1.5. Celebraranse un maximo de duas sesidons semanais de entre cuarenta e cinco e sesenta minutos de duracion,
por escola deportiva.

10.1.6. Os organizadores poderan cobrar ao usuario un prezo, ca condicion de que a suma do autofinanciamento co
financiamento obtido a través das presentes subvencions do Concello de Carballo e outros financiamentos publicos e
privados se 0s houbera, non supere o custe total da actividade.

10.1.7. Os servizos e/ou monitores da EDBEIR seran remunerados pola ANPA ou entidade organizadora.

10.1.8. Os monitores deberan atoparse na posesion dalgunha das seguintes titulacions: Técnico Deportivo Nivel | ou
equivalente, Técnico Deportivo Nivel I, Técnico Deportivo Superior, TSAAFD, Diplomado Mestre especialista en EF, Licen-
ciado ou Grao en CC da Actividade Fisica e do Deporte ou relacionada ca familia das titulacions de caracter deportivo, de
ocupacién do tempo libre ou do ensino.

Farase constar a colabora do Concello de Carballo de xeito visible en todo aquelo relacionado ca actividade: infor-
macioén, formularios, equipacions deportivas, etc.

10.2. Por causas debidamente motivadas (que sen excluir outras posibles, fundamentalmente responderan as car-
acteristicas especificas do centro de ensino en canto 6 nimero de alumnos, linas, e programas deportivos que venan real-
izando de xeito tradicional entendidos estos cunha permanencia estable superior a cinco cursos escolares consecutivos),
o Concello de Carballo podera autorizar a modificaciéon dos criterios de creacién e composicion dos grupos de actividade,
duracién das sesions, datas de inicio e fin das actividades e a execucion das mesmas en instalaciéns publicas anexas
diferentes a do propio centro educativo.

11. LUGAR E PRAZO DE PRESENTACION DE SOLICITUDES

11.1. As solicitudes presentaranse no Rexistro Xeral do Concello de Carballo, de forma electrénica, ou por calquera
das formas previstas no artigo 16.4 da Lei 39/2015, de 1 de outubro, do procedemento administrativo comun das admin-
istracions publicas.

11.2. 0O prazo de presentacion sera de 15 dias habiles, iniciandose o dia seguinte ao da publicaciéon do extracto da
convocatoria no Boletin Oficial da Provincia da Coruna, a través da BDNS.

11.3. No caso de que a documentacion fose incorrecta ou insuficiente, darase un prazo de dez dias para a sua
emenda. Pasado o dito prazo sen que o interesado atenda o requirimento, entenderase que desiste da sua peticion.

12. DOCUMENTACION.

12.1. Documentacion Xeral da Entidade:

12.1.1. Certificacion acreditativa dos cargos representativos e domicilio social.

12.1.2. Cédigo de identificacion fiscal ou nimero de identificacion fiscal (fotocopia compulsada)
12.1.3. Numero do rexistro no Rexistro municipal de asociacions.

12.1.4. Certificacion orixinal dos datos bancarios da entidade solicitante.

12.1.5. Certificacion orixinal acreditativa do acordo de solicitude e nomeamento do representante para as suas rel-
acioéns co Concello de Carballo e fotocopia do NIF do mesmo.

12.1.6. Declaracion de estar ao corrente das obrigas fiscais ca Axencia Tributaria, co Concello de Carballo e coa Segu-
ridade Social.

12.1.7. Declaraciéon de non estar incursa a persoa representante e a entidade nas causas de incompatibilidade ou
incapacidade para ser beneficiarias ou percibir subvenciéons da administracion publica previstas no art. 13 da Lei xeral de
subvenciéns 38/2003, do 17 novembro.

12.1.8. No caso de oponerse a comprobacion por parte do Concello de Carballo, certificacidns nas que se acredite que
a entidade esta ao corrente nas suas obrigas tributarias e coa Seguridade Social no momento de reconecer as obrigas e
ordenar os pagamentos das subvencions.

12.1.9. Correo electrénico para comunicacions de tramite e requirimento de documentacion.

12.1.10. Declaracién da insuficiencia financieira para asumir os gastos que se deriven do proxecto subvencionado,
solicitando o pago anticipado con exoneracién de garantia no caso de superar os 3.000,00 €, se € o caso. (opcional).

12.1.11. Comunicacion e solicitude, de autorizaciéon 6 Concello de Carballo, se é o caso, para contratar con persoas
ou entidades vinculadas co solicitante.

12.2. Documentacién especifica da subvencion:

12.2.1. Proxecto da actividade que se vai realizar, e que detallara cada unha das escolas deportivas con expresion do
nome da mesma, contido, ciclo ou nivel educativo, prezo ou cota, data de inicio e finalizacién, n° de sesiéns totais, horario,
lingua utilizada.

12.2.2. Orzamento estimado, desglosando os ingresos referentes a cotas propias da actividade, a subvencions, e a
outros tipos de ingresos, asi como os gastos referentes a persoal, profesionais, materiais e outros imputables directa-
mente a actividade.

12.2.3. Importe da subvencién solicitada.

12.2.4. Certificacion da aprobaciéon en Consello Escolar e inclusiéon no PXA do centro educativo 6 que esta vinculado o
solicitante, ou no seu defecto compromiso de sometelo acordo 6 consello escolar mais proximo a presentacion da solici-
tude, asinado polo director do centro, e autorizacion de uso do espazo deportivo do centro educativo para a realizacion das
escolas deportivas.

13. RESOLUCION: VALORACION DAS SOLICITUDES.

13.1. A seleccion das peticions e a contia das subvencidéns determinarase despois da consideracion das actividades
que se van realizar, resultando a puntuacion total de cada proxecto da suma da puntuacion obtida por cada unha das
escolas deportivas proxectadas, segundo a aplicacion dos seguintes criterios obxectivos:

13.1.1. Numero de escolas deportivas: por cada proxecto de escola deportiva que cumpra 0s requisitos das presentes
bases. (0.9 ptos.)

13.1.2. Escolas deportivas con enfoque & promocioén da practica deportiva feminina. (0.05 ptos.)

13.1.3. Diversificacion da practica deportiva: modalidades sen implantacién no sistema deportivo local; e implantadas
en Galicia. (0.05 ptos)

13.2. A suma dos apartados anteriores multiplicarase polo nimero de sesions programadas de actividade, resultan-
do asi a valoracion total para cada escola deportiva.

14. RESOLUCION: CONCESION.

A concesion das subvencidns realizarase, mediante un réxime de concorrencia competitiva, e resolvera a Xunta
de Goberno Local, logo da proposta motivada da comisién avaliadora correspondente, requirindo informe do Servizo de
Fomento e Programas Deportivos.

A comisién sera nomeada por resolucién de Alcaldia, actuando como secretario/a, sen voto, un/unha funcionario/a
do Concello de Carballo e estara composta polas seguintes persoas: Presidencia: Alcalde ou Concelleiro/a en que delegue;
Vogais: 2 Concelleiros/as da corporacion municipal.

A comision avaliadora, formulara proposta de acordo de concesion, debidamente motivada, que debera expresar a
relacion de solicitantes para os que se propdn a concesion da subvencion e a sua contia, asi como as solicitudes desesti-
madas, as desistidas e as non admitidas a tramite.

O acordo de concesion das axudas farase publica Taboleiro de Anuncios do Concello de Carballo, sito na Casa
do Concello, na Praza do Concello, s/n e na Paxina web municipal http://www.carballo.org/deporte/portada.php na data
seguinte a da aprobacioén polo 6rgano competente.

O acto de concesion esgota a via administrativa. De acordo co disposto no artigo 123 da Lei 39/2015, de 1 de
outubro, podera interponerse recurso potestativo de reposicion ante o Alcalde deste Concello, no temo dun mes a contar
dende o dia seguinte 6 de notificacion do acto, ou ben directamente recurso contencioso administrativo ante o Xulgado do
Contencioso-Administrativo.

15. NOTIFICACIONS.

A resolucion notificarase 6s interesados propostos como beneficiarios na forma prevista na Lei 39/2015, de 1 de
outubro, de procedemento administrativo comun das Administracions Publicas.

16. PAGAMENTO.

16.1. Debido as caracteristicas dos destinatarios e a natureza das iniciativas obxecto das subvencions o pago
das mesmas sera anticipado, suponendo entrega de fondos con caracter previo e aboaranse do xeito seguinte: Unha vez
publicada a resolucion da concesion da subvencion, os beneficiarios entregaran un informe de progresion da actividade no
que se indique o nimero de participantes efectivamente inscritos, o nimero de sesions realizadas e declaracion de gastos
realizados. Ca validacion do mesmo polo servizo correspondente, realizarase o pago anticipado do 95% do total concedido.
Unha vez xustificada a subvencion debidamente realizarase o pago do 5% restante.

16.2. No caso de realizarse pago anticipado, e cando o importe da subvencién ou axuda exceda da cantidade de
3.000€, o beneficiario debera presentar previamente garantia suficiente. A garantia constituirase por importe igual a canti-
dade de pago a conta anticipado incrementado nun 5%.

16.3. En base 6 previsto no artigo 42 do Regulamento da Lei 38/2003, de 17 de novembro, Xeral de Subvencions,
por tratarse dun procedemento en concorrencia, e dada a natureza das actividades subvencionadas en canto 6 seu especial
interese social, poderase exonerar da constitucion de garantia no caso de superarse os 3.000,00 € a aqueles beneficiarios
que xustifiquen especiais caracteristicas mediante declaracion da insuficiencia financieira para asumir os gastos que se
deriven do proxecto subvencionado.

16.4. O aboamento da subvencion materializarase mediante ingreso na conta sinalada polo beneficiario.
17. XUSTIFICACION.

17.1. Prazo de xustificacion.

O prazo para a xustificaciéon das subvenciéns rematara o dia 30 de xuio de 2023.

A documentacion xustificativa debera presentarse no rexistro xeral do concello con destino 6 servizo de fomento e
programas deportivos, o cal debera conformar dita xustificacion.

Vencido o prazo de xustificacion sinalado nestas bases, sen que a entidade presentara a documentacion xustificativa,
requiriraselle para que a presente no prazo improrrogable de quince dias dende a notificacion.

A falta de presentacion da documentacion neste prazo supora a renuncia a subvencion outorgada, sen prexuizo das
responsabilidades previstas na Lei xeral de subvencions.

17.2. Consideraciéns xerais.

O orzamento subvencionado a xustificar sera o importe da subvencién concedida, ou no caso de ter outras subvencions
ou ingresos propios para 0 mesmo obxecto que, en concorrencia coa subvencion do Concello de Carballo, tefan un importe
superior a ese importe, o orzamento subvencionado para xustificar serda a suma das subvenciéns e ingresos.

0 gasto xustificado documentalmente debera acadar polo menos, o importe do orzamento subvencionado para xustificar.

0 importe das subvenciéns concedidas, en ningln caso, podera ser de tal contia que, en concorrencia con subvencions
ou axudas doutras administraciéns publicas ou entidades privadas, supere o custo da actividade ou investimento desen-
volvido pola entidade beneficiaria.

Toda alteracion das condicidns tidas en conta para a concesion da subvencién, e en todo caso a obtencién concurrente
de subvenciéns doutras administracions publicas ou entidades privadas, podera dar lugar @ modificacién da resolucién da
concesion.

17.3. Documentacion Xustificativa:

17.3.1. Memoria xustificativa da realizacion das actividades e investimentos realizados e grao de cumprimento dos
obxectivos, que en todo caso incluira desglosado por cada escola deportiva: nome da mesma, contido, ciclo ou nivel
educativo, prezo ou cota, titulacién do monitor, data de inicio e finalizacioén, n° de sesions totais celebradas, horario, n° de
usuarios inscritos, asistencia media. (O Concello de Carballo, podera solicitar listados de inscritos, listas de asistencia,
documento acreditativo da titulaciéon do monitor, ou calquera outros que procedan és efectos de comprobar a veracidade da
mesma e o0 cumprimento das condicidons esixidas.)

17.3.2. Relacion clasificada de gastos realizados, asinada polo secretario da entidade, co visto e prace do seu presi-
dente, e con identificacién dos acredores (nome da entidade ou nome e apelidos e CIF ou NIF), dos conceptos de gasto e
dos tipos de documentos (n° de factura ou documento equivalente, importe, data completa de emision).

17.3.3. Documentos orixinais acreditativos dos gastos realizados (facturas,etc.) debidamente cumprimentados ou fo-
tocopias compulsadas, en cuio caso antes de facer a fotocopia debera extenderse no orixinal da factura dilixencia de que
foi utilizada como xustificante do gasto para a subvencion percibida.

17.3.4. No caso de que existan gastos de persoal presentarase: Néminas, boletins de cotizacion a seguridade social
(TC/1 e TC/2) ou os que os substitian regulamentariamente e documentos de ingreso na Axencia Tributaria das retenciéns
practicadas en concepto de IRPF.

17.3.5. Relacion detallada de todos os ingresos de natureza publica ou privada obtidos, das subvenciéns doutras
Administracions Publicas ou entidades privadas para o mesmo obxecto, con indicaciéon do seu importe e procedencia, asi
como dos ingresos que xere a propia actividade subvencionada, ou, pola contra, declaracion de non ter outras subvencions
publicas ou privadas para o0 mesmo obxecto.

17.3.6. Declaracion do cumprimento da obriga de facer constar a colaboracién do Concello de Carballo en toda a
informacion (impresa, informatica ou audiovisual) que se faga das actividades subvencionadas asi como de utilizacion da
lingua galega nos termos da presente convocatoria.

17.3.7. Declaracion de non ter pendente de xustificacion outra axuda do Concello de Carballo na que xa rematara o
prazo para a presentacion dos xustificantes.

17.3.8. No caso de non lle ter dada a autorizacion correspondente 6 Concello de Carballo, certificacion acreditativa de
estar ao corrente nas suas obrigas tributarias e coa Seguridade Social.

17.3.9. Acreditacion do pago efectivo de cada un dos gastos, mediante utilizacion, con caracter xeral, de formas de
pago a terceiros que poidan ser acreditadas mediante un documento expedido por unha entidade financeira (transferencia
bancaria, tarxeta de crédito, tarxeta de débito, cheque ou talén nominativo, etc) no que quede identificado o beneficiario,
o importe e a data de pago e ca conformidade suficientemente acreditada do contratista ou proveedor na correspondente
factura en caso de pagos en efectivo. S6 se utilizara o pago en efectivo por importes ata 300,00 €.

17.4. Tramitacion da xustificacion

17.4.1. Nas facturas deixarase constancia de que foron utilizadas como xustificante da subvencién percibida, especif-
icando a sua utilizacién para a xustificacion da subvenciéon da convocatoria correspondente.

17.4.2. Unicamente se admitiran xustificantes correspondentes a proxectos de actividades realizados entre o 1 de
outubro de 2022 e o 31 de maio de 2023, e as facturas estaran pagadas antes do remate do prazo de xustificacion.

17.4.3. Para os efectos de xustificar os gastos, entenderase que o gasto esta realizado coa achega da documentacion
sinalada na base 17.3.

17.4.4. A vista da documentacion xustificativa presentada e logo dos informes previos do servizo de deporte e xu-
ventude e despois da sua fiscalizacion, o érgano competente valorard o cumprimento das actividades ou investimentos
subvencionados e, se a documentacion é correcta, procederase 6 pagamento da cantidade de subvencion pendente de
percibir.

17.5. Para a valoracién do cumprimento da finalidade basica da subvencion terase en conta o seguinte:

17.5.1. No caso de que se xustifique gasto polo 100% do orzamento subvencionado para xustificar, aboarase a totali-
dade da subvencion.

17.5.2. No caso de que se xustifique gasto inferior ao 100% e, polo menos do 50% do orzamento subvencionado para
xustificar, aboarase a parte proporcional da subvencion. En caso de térselle abonado por anticipo cantidade superior a
resultante final a percibir, dara lugar é procedemento de reintegro correspondente.

17.5.3. No caso de que se xustifique gasto inferior ao 50% do orzamento subvencionado para xustificar, non se consid-
erara cumprida a finalidade basica da subvencion, polo que non se aboara cantidade ningunha. En caso de térselle abonado
cantidades por anticipo, dara lugar 6 procedemento de reintegro correspondente.

17.6. No caso de que a documentacion fose incorrecta ou insuficiente, darase un prazo de dez dias para a sua
enmenda. Pasado o dito prazo sen que o interesado atenda o requirimento, entenderase que desiste da sua peticion,
ditandose resolucion que debera ser notificada ao beneficiario.

17.7. Concello de Carballo podera requirir da entidade beneficiaria a documentacion que estime pertinente para os
efectos de comprobar o cumprimento da finalidade da subvencion.

17.8. No caso de non atoparse ao corrente nas suas obrigas tributarias e coa Seguridade Social, e tefia xustificado o
cumprimento das condicions da subvencion, advertirase ao beneficiario de que non se procedera ao seu pagamento, agas
que xustifique ter regularizado a sua situacion tributaria ou social.

18. INCORPORACION O REXISTRO PUBLICO DE SUBVENCIONS E PUBLICACION DA SUBVENCION CONCEDIDA.

No cumprimento do disposto no artigo 18.2 da Lei 38/2003, general de subvenciones, e demais normativa de de-
sarrollo, o Concello de Carballo remitira a Base de Datos Nacional de Subvencidéns informacion sobre a concesion das
subvencioéns.

Disposicion adicional primeira

Para os efectos da salvagarda do dereito das entidades participantes na presente convocatoria a proteccion dos seus
datos de caracter persoal, nos termos dispostos na Lei Organica 3/2018, do 5 de decembro, de Proteccion de datos
persoais e garantia dos dereitos dixitais, faise constar que os datos das subvencidns concedidas quedaran incorporados
ao Rexistro Publico de Subvencions. Os datos persoais obtidos neste procedemento seran tratados, na sua condicion de
responsable, polo Concello de Carballo coa finalidade de levar a cabo a tramitacién administrativa que derive da xestion

deste procedemento. O tratamento dos datos baséase no cumprimento dunha misién de interese publico. Con todo, deter-
minados tratamentos poderan fundamentarse no consentimento das persoas interesadas.

Os datos seran comunicados as administracions publicas no exercicio das suas competencias, cando sexa necesa-
riopara a tramitacion e resolucién dos seus procedementos ou por obriga legal.

Pédese acceder, rectificar ou suprimir os datos erréneos, solicitar a limitacién do tratamento dos seus datos asi como
oponerse ou retirar o consentimento en calquera momento e solicitar a portabilidade dos mesmos en calquera momento
a través da sede electrénica do Concello de Carballo ou nos lugares e rexistros establecidos na normativa reguladora do
procedemento administrativo comun.

DISPOSICION ADICIONAL SEGUNDA

En ninglin caso a presente convocatoria xerara dereito ningun a favor das entidades solicitantes mentres tanto non se
dean as condiciéns orzamentarias, procedementais e xuridicas de aplicacién.

A participacion na convocatoria sup6n a aceptacion das suas bases reguladoras.

Carballo, 3 de febreiro de 2023.
O alcalde
D. Evencio Ferrero Rodriguez
2023/737

